
        

 

 

 

 

 

 

 

 

28 Maart 2025 

 

OMSENDBRIEF 10/2025 

 
Geagte ouers, leerders en Bonnievalers 

 

1. Atletiek:   Baie geluk aan Luan du Toit wat 4de gekom het by die SA Kampioenskappe in verspring seuns 

o.12. Dit is werklik 'n puik prestasie, Luan! HSB is baie trots op jou. Luan het sy persoonlike beste afstand van 

5.25 m behaal. 

 
2. Atletiek:   Baie geluk aan McLeighten Thieras wat by die Wes-Kaap Atletiekbyeenkoms 'n 6de plek in die 

finaal van die 400 m behaal het. Jou harde werk is beloon, McLeighten. Ons is trots op jou! 

 

3. Swem:   Donderdag 20 Maart het Alné Matthee, Emily Schoeman, Bernard Schoeman, Wian Fourie, 

Else-Mari Fourie en Mickuh de Koker aan ‘n Swimathon in Robertson deelgeneem. Dié vyf Bonnies het 

mooi geswem en elkeen het ‘n sertifikaat en medalje gekry. Ons is trots op julle! 

 

4. Tweekamp:   Saterdag 22 Maart het PD de Wet aan die SA Tweekampbyeenkoms in Oudtshoorn 

deelgeneem. Hy was 29ste uit 89 deelnemers. Welgedaan, PD! 

 

5. Netbal:   Hoërskool Bonnievale is opreg dankbaar dat Bonnievale Spar ons splinternuwe o.19A-netbaldrag, 

oortrektruie en oefenhemde borg. Hierdie pragtige, moderne ontwerp het ons spelers se selfvertroue 'n 

hupstoot gegee, en die opwinding is duidelik sigbaar. Dankie, SPAR, vir julle ondersteuning – ons span 

kon nie gelukkiger wees nie! 

 

  
 

6. Mini-gholfdag:   Die Q4 FUEL HSB Mini-Gholftoernooi van 2025 was 'n reuse sukses! HSB wil ‘n groot 

dankie sê aan Q4 FUEL vir hul ondersteuning as ons hoofborg. Dankie ook aan Van Loveren vir die 

wonderlike pryse en ‘n GROOT dankie aan al ons putjieborge. Met 21 spanne wat deelgeneem het, was dit ‘n 

dag vol pret en opwinding. Hierdie dag sou nie moontlik gewees het sonder ons borge en almal wat gespeel 

het nie – ons waardeer julle opreg. Dankie dat julle HSB getrou ondersteun. 

 

 

 

 

Doen altyd ‘n klein bietjie meer as wat van jou verwag word 



 

   
 
 

7. HSB toekoms:   Aansluitend by Omsendbrief 9/2025 het die SBL op 17 Maart 2025 vergader om die impak 

van die aanpassing op die toelatingsbeleid te bespreek. 211 Laerskoolouers het terugvoer gegee oor die 

vakke wat hulle die graagste by HS Bonnievale aangebied sal wil sien. Die resultate van hierdie ondersoek is 

gebruik om te bepaal watter vakke by HSB uitfasseer gaan word. Die uitslag van die opname het die besluit 

vir die SBL eintlik maklik gemaak. Die SBL wil graag ons laerskoolouers se keuses eerbiedig en daarom is 

besluit dat: 

 

Geskiedenis en Geografie gaan vanaf 2028 begin uitfasseer word. 

  

• Dit impliseer dat 2026 se graad 8-klas en 2027 se graad 9-klas gaan nie Geskiedenis of Geografie as 

keusevakke hê in graad 10 nie. 

• Ook nie graad 10-leerders van 2027 wat nie slaag nie. ‘n Graad 10-leerder wat Geografie en/of 

Geskiedenis neem in 2027 en nie die jaar slaag nie, sal nie dieselfde vakke in 2028 kan neem nie. 

• Ook nie graad 11-leerders van 2028 wat nie slaag nie. ‘n Graad 11-leerder wat Geografie en/of 

Geskiedenis neem in 2028 en nie die jaar slaag nie, sal nie dieselfde vakke in 2029 kan neem nie. 

  

Hoërskool Bonnievale bied van 2028 af die volgende vakke vanaf graad 10 aan: 

  

Afrikaans Huistaal, Engels Eerste Addisionele Taal, Lewensoriëntering, Wiskunde, Wiskundige Geletterdheid, 

Fisiese Wetenskappe, Lewenswetenskappe, Rekeningkunde, Ingenieursgrafika en -ontwerp, 

Besigheidstudies en Rekenaartoepassingstegnologie. 

  

Die SBL wil beklemtoon dat geen kind wat tans in HSB is hoef bekommerd te wees dat hulle nie ‘n plek het in 

HSB nie. ALMAL wat tans in HSB is, sal die geleentheid hê om hulle skoolloopbaan hier klaar te maak. Die 

SBL wil ouers uitnooi om die SBL-voorsitter, mnr. Wilhelm de Wet, of die skoolhoof, te kontak indien daar 

enige vrae is wat dalk nie aangespreek is nie. 

 

 

 

 

 

 



 

 

 
 

8. Skoolinskrywings 2026:   Die sperdatum vir graad 1 en graad 8-aansoeke vir 2026 is Dinsdag 15 April. Die 

onderwysdepartement gee voorkeur aan aansoeke wat betyds ingehandig is. Aansoeke moet aanlyn by die 

skoolkantoor gedoen word. Aansoeke wat onvolledig is of nie op wcedonline.westerncape.gov.za verskyn nie, 

sal nie oorweeg word nie. Ouers word sterk aangeraai om meer as een skool te kies op die aanlynstelsel om 

te verhoed dat u kind nie in 2026 sal sukkel om by ‘n skool plek te kry nie. Leerders wat reeds tans in 

Hoërskool Bonnievale is (gr. 1 tot 11) hoef nie weer aansoek te doen nie. 

 
 
 
 
 
 
 



9. Selfone:   Ten einde ons leerders se akademie, dissipline en algehele gesondheid te verbeter, het ons besluit 

om die gebruik van selfone by die skool baie strenger te bestuur. Leerders se selfone mag voortaan glad nie 

by die skool tydens skoolure aangeskakel wees nie, ook nie voor skool of tydens pouses nie. Navorsing toon 

die volgende voordele vir kinders wat minder tyd op hul selfone spandeer: 

 
1. Laer vlakke van stres en angs (youthfirstinc.org) 

2. Beter fokus en konsentrasie (parents.com) 

3. Beter kognitiewe ontwikkeling 

4. Verbeterde slaapkwaliteit (NewYork-Presbyterian) 

5. Beter liggaamlike gesondheid (CHOC children’s health hub) 

6. Beter sosiale vaardighede 

7. Verminderde risiko vir gedragsprobleme (PMC) 

8. Verminderde risiko vir sigprobleme (JAMA Network Open) 

en vele meer. 

 

Die volgende uittreksel vanuit die skool se gedragskode vir leerders is op die gebruik van selfone van 

toepassing: 

 

Leerders se selfone moet te alle tye tydens skoolure afgeskakel wees. Selfoongebruik in klaskamers of enige 

plek op die skoolterrein sonder toestemming is streng verbode. Geen oproepe mag gemaak word of 

boodskappe gestuur word vanaf ‘n leerder se selfoon tydens skoolure nie, tensy die skoolhoof toestemming 

gee.  Oproepe en boodskappe vanaf leerders moet deur die sekretaresse se telefoon en selfoon geskied. 

Musiek mag nie op die skoolterrein oor selfone of luidsprekertoestelle deur leerders gespeel word sonder die 

hoof se toestemming nie. Indien ‘n leerder se selfoon aangeskakel is tydens skoolure en in die geval van ŉ 

redelike vermoede dat ‘n leerder se selfoon materiaal bevat wat ‘n leerder skuldig maak aan ŉ oortreding van 

hierdie gedragskode of die landswette, het die skoolhoof die reg om sodanige leerder se selfoon te deursoek. 

Indien ‘n leerder nie die selfoonreëls in hierdie beleid nakom nie, mag die leerder se selfoon afgeneem word 

tot die eerste Vrydagmiddag ná die insident plaasgevind het. Indien ‘n leerder vir ‘n tweede keer in een 

skooljaar nie die selfoonreëls in hierdie beleid nakom nie en sy/haar selfoon was al ‘n vorige keer afgeneem, 

mag die leerder se selfoon afgeneem word tot die laaste dag van die kwartaal. 

 

Die beste opsie is eintlik om sommer die selfoon by die huis te los sodat u kind ‘n skermvrye dag by die skool 

kan hê en op sy/haar akademie en sosiale ontwikkeling kan fokus. 

 

Ouers word ook baie sterk aangeraai om ‘n toep (app) soos Kaspersky Safe Kids op hul kinders se selfone te 

installeer. Dit is ‘n gratis program wat keer dat u kind ongewenste webtuistes besoek en u kan ook die 

hoeveelheid skermtyd van u kind beheer. 

 
10. Wintertye:   Die skool begin vanaf Dinsdag 8 April elke dag om 7:55. 

 
11. Wintersdrag:   Vanaf Maandag 5 Mei moet alle leerders in volle wintersdag geklee wees. Leerders is 

welkom om reeds vanaf Dinsdag 8 April wintersdrag te dra as hulle koud kry, maar somersdrag sal ook nog 

toegelaat word tot voor 5 Mei. Besoek gerus https://hsbonnievale.co.za/kleredrag vir die skool se volledige 

kleredragreëls, asook vir voorbeeldfoto’s van hoe korrekte kleredrag lyk. 

 
12. Skoolveiligheid tydens vakansies:   Ons vra mooi dat die gemeenskap, ouers van die skool, en veral 

inwoners wat rondom die skoolterrein woon, ons in die vakansie sal help om ‘n wakende ogie te hou. Meld 

asseblief enige verdagte persone wat op die terrein is by die Bonnievale Polisie (023 616 8060) of by Secunet 

(083 676 7632) aan. 

 

13. Oueraande:   Ouers sal in kwartaal 2 geleentheid hê om met hul kinders se onderwysers te ontmoet tydens 

oueraande. Die datums sal in die eerste omsendbrief van kwartaal 2 deurgegee word. 

 
14. WhatsApp: Sorg asseblief dat u kind se registeronderwyser en die skool altyd u nuutste selfoonnommer het 

sodat u op hoogte gehou kan word. Gebruik ook gerus WhatsApp om die kantoor te kontak by 060 546 5247. 

 
 

 

 

https://hsbonnievale.co.za/kleredrag


 
15. Top Presteerders:   Die volgende leerders is die top presteerders van hulle graad in hierdie kwartaal. Baie 

geluk aan elkeen van julle en dankie vir julle harde werk. Julle kan trots wees op julself! 

 
Graad 4 

1. Else-Mari Fourie en Christian van der Merwe 

2. Connor Olivier 

3. Beon Ernsting 

4. Janelle van Zyl 

5. Martiney van Staden 

6. San-Mari Gerber 

7. Katryn Pieterse 

8. Luhan Pieterse 

9. Lambert van Heerden 

Graad 5 

1. Alné Matthee 

2. Annabelle Nieuwoudt 

3. Juanri van Staden 

4. Emma le Roux  

5. Peyton Kleinveldt en Lize-Marie van der Merwe 

6. Dee-Quin Tamboer en Hanna van Wyngaard 

7. Anzél de Waal en Christiaan de Wet 

Graad 6 

1. Donné Nortier 

2. Mikhail Arnolds 

3. Mickuh de Koker 

4. Gabriella de Haast 

5. Lian van Tonder 

6. Luan du Toit en Ewald Scheepers 

7. Taylin Lourens 

8. Mixantè Beyers en Miah-Leigh Siegelaar 

Graad 7 

1. Zaylin Witbooi 

2. Nia Niemand 

3. Arielle Strauss 

4. Kiara Vlok 

5. Shermonique Claasen 

6. M-Jay Jordaan 

7. Riché-Dean Maastriet 

8. Luané Botes 

9. Grace Williams 

10. Zahria Niemand 

Graad 8 

1. Austin Siegelaar 

2. Elana Mfundisi 

3. Kelicia Carolus en Akua Mnukwa 

4. Xaynia Joubert en Lunathi Mabuthile 

5. Aphiwe Mpambani 

6. Tatum Witbooi 

7. Maronique Presence 

8. Simone Davids 

 

Graad 9 

1. Janien de Wet 

2. Inathi Mabuthile 

3. Loumari Barnard 

4. Lique September 

5. Angeonique Andries 

6. Tylor Anderson 

7. Chelsea Vincent 

8. Taylin Nell 

9. Jayden Strauss 

10. Branique Palmer 

Graad 10 

1. Ithandile Msweswe 

2. Ricalin Adams 

3. Rheta-Mari Steyn 

4. Lameez Veldsman 

5. Melzané September 

6. Jaylin April 

7. Lucian Minnaar 

8. Nickeshia Slingers 

9. Jo Mari van Rhyn 

10. Auslin Oerson 

Graad 11 

1. Tristan Nell 

2. Anronette Basjan 

3. Jada-Lee Lagorie 

4. Keziah Steyn 

5. Owaziyo Makhutshi 

6. Leila-Rose Thomas 

7. Renatha Damons  

8. Jenique Abrahams en Mathilia Witbooi 

9. Janivan Hartzenberg en Kyle Kuhn 

Graad 12 

1. Vanwyk de Wet 

2. Obonayo Mabombo 

3. Taetse Möller 

4. Mareli Jordaan 

5. Dalicia Manho 

6. Brunet Hill 

7. Hayley van As 

8. Abri Botes 

9. Brentley Niemand 

10. Timia Arendolf 

 

 

16. MySchool:   Ouers en Bonnievalers, u kan geld vir die skool skenk sonder dat dit u ‘n sent kos. Registreer vir 

‘n MySchool-kaart by enige Woolworths en Builders-tak of by www.myschool.co.za en kies “Hoërskool 

Bonnievale” as begunstigde. Vir enige aankope wat u by Woolworths, Builders, Engen en loot.co.za maak, kry 

die skool ‘n persentasie van die bedrag. 

 

 

 

 

 

http://www.myschool.co.za/


17. Aktiwiteite: Die volgende datums is belangrik: 

 

 Week 11 

Vr. 28 Mrt. Skole sluit vir vakansie 11:00 

 Kwartaal 2, Week 1 

Di. 8 Apr. Skool begin 7:55 (gewone Dinsdagrooster word gevolg) 

Juf. Githe-Mari van Loggerenberg verjaar 

Wo. 9 Apr. O.13-rugbydorpsproewe te Swellendam 

Do. 10 Apr. LS: netbaldorpsproewe te HSB 

Gr. 12-uitstappie 

Vr. 11 Apr. ATKV laerskoolredenaars uitdunrondtes 

Gr. 6-uitstappie 

Sa. 12 Apr. ATKV laerskoolredenaars uitdunrondtes 

Hoërskoolrugby: HS Bellville Sportdag 

Hoërskoolnetbal: HS Stellenberg Sportdag 

 Kwartaal 2, Week 2 

Ma. 14 Apr. O.13 Langeberg-rugbyproewe te Montagu 

Di. 15 Apr. HS Rugby en Netbal vs. JGT (weg) 

Aansoeke vir toelating graad 1 en graad 8 2026 sluit 

Wo. 16 Apr. O.13 Noord-Boland-rugbyproewe te Worcester 

Do. 17 Apr. LS sport vs. Wakkerstroom-Wes (tuis) 

Vr. 18 Apr. Goeie Vrydag (skole gesluit) 

 Kwartaal 2, Week 3 

Ma. 21 Apr. Gesinsdag (skole gesluit) 

Di. 22 Apr. ATKV hoërskoolredenaars uitdunrondtes 

LS: Langeberg-netbalproewe te LS Swellendam 

HS: Noord-Boland-netbalproewe te HTS Drostdy 

Mnr. Albert van Zyl verjaar 

Wo. 23 Apr. ATKV hoërskoolredenaars uitdunrondtes 

Hoërskoolsport vs. HS Montagu (weg) 

Juf. Surita Brink verjaar  

Do. 24 Apr. Laerskoolsport vs. LS Montagu (weg) 

NG Kerk Vandermerwe Onderwysersdinee 

 Kwartaal 2, Week 4 

Ma. 28 Apr. Vryheidsdag (skole gesluit) 

Di. 29 Apr. Spesiale skolevakansiedag (skole gesluit) 

Mnr. Jan du Toit verjaar 

Wo. 30 Apr. Spesiale skolevakansiedag (skole gesluit) 

Do. 1 Mei Werkersdag (skole gesluit) 

Vr. 2 Mei Spesiale Skolevakansiedag (skole gesluit) 

 

Geniet die vakansie! 

 

 

 

S. Prins 

Skoolhoof 

 

  

 

 

 

“Op die sewende dag was God reeds klaar met die skeppingswerk en 

het Hy gerus ná al die werk wat Hy gedoen het. Hy het die sewende 

dag as gereelde rusdag geheilig, want op daardie dag het Hy gerus 

ná al die skeppingswerk wat Hy gedoen het.” 

- Genesis 2:2-3 


